 
Ա Մ Փ Ո Փ Ա Թ Ե Ր Թ
 
«ՔԱՂԱՔԱՇԻՆԱԿԱՆ ՆՈՐՄԱՏԻՎԱՏԵԽՆԻԿԱԿԱՆ ՓԱՍՏԱԹՂԹԵՐԻ ՄՇԱԿՄԱՆ ԵՎ ՀԱՍՏԱՏՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ՖԻՆԱՆՍՆԵՐԻ, ՀՀ ԱՌՈՂՋԱՊԱՀՈՒԹՅԱՆ ԵՎ ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆՆԵՐԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ 


	1․ ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	23.06.2025թ.

	
	N /27.1/27608-2025

	1. «Քաղաքաշինական նորմատիվատեխնիկական փաստաթղթերի մշակման և հաստատման կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում և 1-ին կետում «ՍԱՀՄԱՆԵԼՈՒ» և «Սահմանել» բառերն անհրաժեշտ է փոխարինել համապատասխանաբար «ՀԱՍՏԱՏԵԼՈՒ» և «Հաստատել» բառերով՝ համապատասխանեցնելով Նախագծի նախաբանում նշված լիազորող նորմ հանդիսացող «Քաղաքաշինության մասին» օրենքի 10-րդ հոդվածի 1-ին մասի 6-րդ կետի բովանդակությանը:

	Ընդունվել է, 
կատարվել է համապատասխան փոփոխություն

	2. Նախագծի հավելվածի 3-րդ կետում «Նորմատիվատեխնիկական փաստաթղթերը հաշվի են առնում» բառերը խմբագրման կարիք ունեն: Մասնավորապես, առաջարկում ենք նշված բառերը փոխարինել «Նորմատիվատեխնիկական փաստաթղթերը մշակելիս հաշվի են առնվում» բառերով:
	Ընդունվել է, 
կատարվել է համապատասխան փոփոխություն

	3. Նախագծի հավելվածի 6-րդ կետում հղում է կատարվել «Արտակարգ իրավիճակներում բնակչության պաշտպանության մասին» օրենքին: Այս առումով անհրաժեշտ է նկատի ունենալ, որ նշված օրենքը 2027 թվականի հունվարի 1-ից ուժը կորցրած է ճանաչվելու՝ համաձայն «Աղետների ռիսկի կառավարման և բնակչության պաշտպանության մասին» 2025 թվականի ապրիլի 18-ի ՀՕ-89-Ն օրենքի 40-րդ հոդվածի 2-րդ մասի:

	Ընդունվել է,
Նախագծում կատարվել է լրացում

	4. Նախագծի հավելվածի 8-րդ և 9-րդ կետերի համաձայն՝ «Նորմատիվատեխնիկական փաստաթղթերով սահմանված որոշակի դրույթների անհամապատասխանելիության դեպքերում, քաղաքաշինական ծրագրերը անհրաժեշտ է նախագծել և իրականացնել միջազգային փորձի  կիրառմամբ՝ համապատասխան գիտական, մասնագիտական ներուժ  և գործունեության իրավունք  ունեցող  կազմակերպության կողմից  մշակված «Հատուկ տեխնիկական պայմանների» համաձայն, որը տվյալ  ծրագրի նախագծային լուծումների և դրանց իրականացման առանձնահատկությունները  սահմանող և համապատասխան նորմը լրացնող փաստաթուղթ է:
«Հատուկ տեխնիկական պայմանները» համաձայնեցվում են ծրագրի պատվիրատուի, պետական շահագրգիռ մարմինների հետ և հաստատվում են քաղաքաշինության բնագավառում պետական կառավարման լիազոր մարմնի կողմից»:
Վերոնշյալ դրույթներում պարզաբանման կարիք ունի «Նորմատիվատեխնիկական փաստաթղթերով սահմանված որոշակի դրույթների անհամապատասխանելիության դեպքերում» ձևակեպմամբ ի՞նչ անհամապատասխանություններ են նկատի առնվում: Միաժամանակ, անհասկանալի է, թե «Հատուկ տեխնիկական պայմաններ» նշվածը ի՞նչ բնույթի փաստաթուղթ է իրենից ներկայացնում կամ ինչպե՞ս և ի՞նչ իրավական հիմքով պետք է հաստատվի քաղաքաշինության բնագավառում պետական կառավարման լիազոր մարմնի կողմից:

	Ընդունվել է

<Հատուկ տեխնիկական պայմանների> մշակման իրավակարգավորումների նախատեսվել են մի շարք նորմատիվատեխնիկական փաստաթղթերով, այդ թվում ՀՀՇՆ  20.04-2020 <Երկրաշարժադիմացկուն շինարարություն. Նախագծման նորմեր> շինարարական նորմերով, համաձայն որի.

· հատուկ տեխնիկական պայմանները՝ տեխնիկական նորմեր են, մշակված առանձին շենքի կամ կառույցի համար, որոնք բացակայում են սույն շինարարական նորմերում կամ սահմանում են դրանց անվտանգության ապահովման լրացուցիչ պահանջներ։ Տվյալ փաստաթուղթը մշակվում է նաև այն դեպքերում, երբ նախագծման ժամանակ հնարավոր չէ ապահովել գործող նորմատիվ փաստաթղթերի որոշ պահանջներ։

      ՀՀ քաղաքաշինության կոմիտեի նախագահի 2021 թվականի մայիսի 7-ի N35-Լ հրամանի հավելված N2-ի <Հայաստանի Հանրապետության քաղաքաշինության կոմիտեի նախագահին կից գիտատեխնիկական խորհրդի աշխատակարգի> II գլխի 4-րդ կետի 3-րդ ենթակետի համաձայն. <Խորհրդի հիմնական խնդիրներն են…..ընթացիկ և առանձնահատուկ դեպքերում, ինչպես նաև արտակարգ իրավիճակներում բնակելի, հասարակական և արտադրական նշանակության օբյեկտների մասով (այդ թվում քաղաքացիական պաշտպանության պաշտպանական կառույցների՝ ապաստարանների և/կամ թաքստոցների, սեյսմիկ անվտանգության, հաշմանդամություն ունեցող անձանց համար շահագործման մատչելիության) մասնագիտացված կազմակերպություններից նախագծման հատուկ տեխնիկական պայմանների (ՀՏՊ) ձեռք բերման և դրանց համաձայնեցման ապահովումը,….>:

     Հարկ է նաև նշել, որ Կոմիտեն նախաձեռնել է <Շենքերի և շինությունների նախագծային փաստաթղթերի մշակման համար հատուկ տեխնիկական պայմաններ> շինարարական նորմերի մշակման աշխատանքները, որոնք ընթացիկ փուլում են:
Ներկայումս, բազմաթիվ քաղաքաշինական օբյեկտների նոր տեխնոլոգիական լուծումների ներդրման համար գիտատեխնիկական խորհրդի անդամների և Քաղաքաշինության կոմիտեի նախագահի ստորագրություններով հավանության են արժանացել մի շարք հատուկ տեխնիկական պայմաններ և ներկայացվել գործնական կիրառման: Հավանության արժանացած հատուկ տեխնիկական պայմանների մշակման աշխատանքները պատվիրվել են մասնագիտացված կամ գիտական ու գւտափորձարարական կազմակերպությունների:


	5. Նախագծի հավելվածի 4-րդ գլխի կետերի համարակալումն անհրաժեշտ է շտկել՝ հավելվածի 22-րդ կետից հետո հաջորդական համարակալման ձևով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի կարգավորումը, որի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: 

	Ընդունվել է
Կտարվել է համապատասխան փոփոխություն

	6. Նախագծի հավելվածի 4-րդ գլխի 9-րդ կետի 9-րդ ենթակետում անհրաժեշտ է հստակեցնել «REMIT 25.10.2011թ կարգավորման» հղումը, մասնավորապես, խոսքը ի՞նչ իրավական փաստաթղթի մասին է: Միաժամանակ, նշված հղումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 10-րդ հոդվածի 2-րդ մասի և 21-րդ հոդվածի 5-րդ մասի պահանջներին: 

	Ընդունվել է մասնակի

Փաստաթուղթը տեղադրված է google որոնողական համակարգում, Նախագծում կատարվել է մասնակի լրացում/պարզաբանում

	7. Միևնույն ժամանակ հայտնում ենք, որ Հայաստանի Հանրապետության և Եվրոպական միության և ատոմային էներգիայի եվրոպական համայնքի ու դրանց անդամ պետությունների միջև Համապարփակ և ընդլայնված գործընկերության համաձայնագրով նախատեսված մոտարկման շրջանակներում մշակված լինելու դեպքում՝ Նախագիծն ու հիմնավորումն անհրաժեշտ է ներկայացնել պետական-իրավական փորձաքննության՝ «Նորմատիվ իրավական ակտերի մասին» օրենքի 6-րդ հոդվածի 5-րդ մասի 1-ին և 2-րդ կետերով սահմանված կարգով՝ Եվրոպական միության օրենսդրությանը նորմատիվ իրավական ակտի նախագծի համապատասխանությունը որոշելու նպատակով:

	Ընդունվել է ի գիտություն

	2. ՀՀ  ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	19.06.2025թ.

	
	N 01/11-1/13473-2025

	Նախագծի հավելվածով սահմանվում է քաղաքաշինական նորմատիվատեխնիկական փաստաթղթերի մշակման և հաստատման կարգը (նորմատիվատեխնիկական փաստաթղթերի մշակման աշխատանքներին վերաբերող մի շարք առանձնահատկություններ՝ պատվիրատուների և կատարողների իրավունքներն ու պարտավորությունները, մշակման կամ տեղայնացման ենթակա շինարարական նորմերի տեսակները (կանոնակարգեր, ուղեցույցներ, շինարարական նորմեր, գնագոյացման նախահաշվային նորմեր), ԵՄ անդամ պետությունների նորմերի թարգմանչական աշխատանքները), ներառյալ ԵՄ նորմի մոտարկման, տեղայնացման, ներդաշնակեցման գործընթացում նախատեսվող հիմնական փուլերի սահմանումները: 
Հավելվածի 13-րդ կետում սահմանվում է, որ նորմատիվատեխնիկական փաստաթղթերի մշակման աշխատանքների կատարման (ֆինանսավորման) կանխատեսումները ներառվում, իրագործվում և ֆինանսավորվում են ՀՀ պետական բյուջեի կատարումն ապահովող ծրագրերի և Կառավարության գործունեության միջոցառումների ու միջնաժամկետ ծախսային ծրագրերի համաձայն: 
Այս պարագայում պարզաբանման անհրաժեշտություն ունի ՀՀ պետական բյուջեի կատարումն ապահովող ծրագրերում ներառելու սահմանումը, հաշվի առնելով այն, որ վերջինս նախատեսվում/ընդունվում է ՀՀ պետական բյուջեի (նախատեսված ծրագրերի) կատարման նպատակով:
Հետևաբար, առաջարկում ենք Հավելվածի 13-րդ կետը խմբագրել հետևյալ բովանդակությամբ:
«13. Նորմատիվատեխնիկական փաստաթղթերի մշակման աշխատանքներն իրականացվում են Հայաստանի Հանրապետության պետական բյուջեի և օրենքով չարգելված այլ աղբյուրների հաշվին:»:

	Ընդունվել է

Կատարվել է համապատասխան փոփոխություն

	3. ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆ
	05.06.2025թ.

	
	N ԱԱ//18327-2025

	Առարկություններ և դիտողություններ չունի:

